
Қазақстандағы банк жүйесін реттеу мен қадағалауды зерттеу мен талдауды көздейді, 
ол қадағалау органының қызметіндегі ауқымды мǝселердің пайда болуына тікелей жǝне 
жанама ǝсер ететін нақты факторларды сипаттайды. Зерттеудің өзектілігі банктік 
операциялардың қаржылық қауіпсіздігін қамтамасыз ету жǝне елде тұрақсыздық пайда 
болғанда, Ұлттық банктің яғни Орталық банктің коммерциялық банктердің несие жүйесіне 
реттеу жұмыстарын жүргізуі болып табылады. 

Кредиттік ұйымдардың ерекше экономикалық жǝне ǝлеуметтік сипаты банк 
секторын басқару қажеттілігінің негізі болып табылады, бұл ел экономикасын дамыту үшін 
өте маңызды. Ұлттық Банк өзінің құзыреті шегінде басқа елдердің орталық банктерімен 
жǝне банктерімен қарым-қатынастарда, халықаралық банктерде жǝне өзге қаржы-несиелік 
ұйымдарда Қазақстан Республикасының мүддесін білдіреді жǝне қаржы ұйымдарының 
қызметін бақылауды жǝне қадағалауды, сондай-ақ олардың Ұлттық Банктің құзыретіне 
жатқызылған мǝселелер бойынша қызметін реттеуді жǝне басқасын жүзеге асырады. 
Экономикалық тұрақсыздық, өз кезегінде, банктік реттеу жүйесінің қолданыстағы 
құралдарын түзетіп, халықаралық банктік қауымдастықтың өзгеруіне жǝне талаптарына 
үнемі бейімделуді қажет етеді. Бұдан басқа, Қазақстан экономикасында басқару 
субъектілері арасындағы қарым-қатынастардың терең өзгеруіне ǝкеліп соқтыратын 
өзгертулер нормативтік базаға сǝйкес келмейді, бұл өзгерістер мемлекеттік мекемелерді 
ұйымдастыру жүйесінде де, банктік қадағалау кіші жүйелерінде де қарама-
қайшылықтардың ушығуына алып келеді [1].  

